
[᭑  1B]

᭑

ᬕᬕᬸᬭᬶᬢᬦ᭄ᬲ᭄ᬮᬶᬓ᭄ᬱᬶᬓ᭄᭟

ᬑᬁᬳᬯᬶᬖ᭄ᬦᬲ᭄ᬢᬸ᭟ᬧᬸᬧᬸᬄᬲᬶᬦᭀᬫ᭄᭟ᬭᬶᬂᬚᬫ᭄ᬲ᭄ᬬᬫᬦᬸᬚᬸᬰᬸᬓ᭄ᬭ᭞ᬭᬳᬶᬦᬧ᭄ᬯᭀᬦ᭄ᬬᬫᬗᬯᬶ᭞ᬰᬰᬶᬄᬓᬢᬶᬕᬦᬾᬓᭀᬘᬧ᭄᭞ᬭᬄᬢᭂᬗ᭄ᬕᭂᬓ᭄ᬜᬫᬦᬸᬚᭀᬦᬶᬦ᭄᭞ᬲ᭄ᬬᬩᬗ᭄ᬲᬶᬢ᭄ᬲᬫ᭄ᬧᬸᬦ᭄ᬯ᭄ᬬᬓ᭄ᬢᬶ᭞ᬮᬶᬫᬂᬧᬸᬮᬸᬄ

ᬮᬗ᭄ᬓᬸᬂᬳᬶᬧᬸᬦ᭄᭞ᬳᬸᬓᬸᬦ᭄ᬢᬫ᭄ᬩᬶᬭᬾᬓᬳᬸᬘᬧ᭄᭞ᬢᬗ᭄ᬕᬮ᭄ᬧᬶᬂᬘᬢᬸᬃᬫᬦᬫ᭄ᬧᬶ᭞ᬫᬶᬮ᭄ᬯᬗᬧᬸᬲ᭄᭞ᬦᬶᬭᬸᬲᭀᬮᬄᬲᬂᬲᬃᬚᬦ᭟᭑᭟ᬲᬶᬕ᭄ᬕᭂᬦᬄᬜᬦᬾᬓᬳᬸᬘᬧ᭄᭞ᬭᬶᬂᬦᬪᬲ᭄ᬣᬮᬓᬲ᭄ᬣᬯᬶ᭞ᬫᬸᬮᬢᭀᬲ᭄ᬓᬯᬸᬮᬦ᭄ᬳᬶ

ᬤ᭞ᬳᬶᬤᬭᬢᬸᬫᬹᬃᬪᬾᬂᬪᬸᬫᬶ᭞ᬓᬰ᭄ᬝᬄᬦᬵᬫᬦᬾᬲᬸᬚᬢᬶ᭞ᬢᬸᬓᬂᬳᬮᬶᬢ᭄ᬦᬾᬓᬯᬸᬯᬸᬲ᭄᭞ᬲᬓᬶᬂᬧᬗ᭄ᬓᬄᬫᬶᬮᬸᬗᬯ᭄ᬬ᭟ᬧᬸᬧᬸᬄᬮᬕᬸᬲᬮᬄᬕᭂᬦ᭄ᬤᬶᬂ᭞ᬳᬫ᭄ᬧᬸᬭᬵᬭᬢᬸ᭞ᬲᬂᬓᬢᬦᬾᬳᬓᬾᬄᬢᬸᬦᬵ᭟᭒᭟

[ ᭒ 2A]

ᬳᬤᭀᬄᬲᬓᬶᬂᬓᬯᬶᬰ᭄ᬯᬭ᭞ᬢᬶᬢ᭄ᬬᬂᬧᬸᬗ᭄ᬕᬸᬂᬫᬦᬶᬦᬹᬢᬶᬦ᭄᭞ᬲᬓ᭄ᬱᬢ᭄ᬗᬸᬗ᭄ᬕᬳᬶᬦ᭄ᬳᬦᬮ᭞ᬤᭂᬓᬄᬧᬘᬂᬫᬦᬸᬢᬹᬢᬶᬦ᭄᭞ᬲᬧᬸᬦᬶᬓᬬᬾᬦ᭄ᬳᬸᬧᬫᬶ᭞ᬳᬶᬦᬩ᭄ᬤᬸᬭᬭᬱᬦ᭄ᬳᬶᬧᬸᬦ᭄᭞ᬮ᭄ᬯᬶᬃᬋᬫ᭄ᬧᬄᬓᬶᬭᬗᬦ᭄ᬳᬸᬬᬄ᭞ᬢᬦ᭄ᬢᬄ

ᬲᬂᬮᬾᬤᬂᬗᭂᬘᬧᬶᬦ᭄᭞ᬲᬶᬂᬜᬮᬸᬮᬸᬢ᭄᭞ᬲᬂᬲᬸᬓᬭᬶᬂᬭᬲᬗᭂᬢᬲ᭄᭟᭓᭟ᬲᬦᬾᬫᬗ᭄ᬕᭂᬄᬓᬮᬶᬗ᭄ᬕᬬᬂ᭞ᬤᬾᬦᬶᬂᬲᬂᬫᬸᬤᬫᬗᬯᬶ᭞ᬲᭂᬓᬢ᭄ᬦᬵᬕᬭᬭᬸᬦ᭄ᬥᬄ᭞ᬧᭂᬢᭂᬂᬍᬫᬄᬫᬫᬶᬦᭂᬳᬶᬦ᭄᭞ᬤᬸᬫᬤᬓ᭄ᬭᬢᬸᬓᬢ

ᬫ᭄ᬧᬶ᭞ᬫᬧᬓᬃᬤ᭄ᬥᬶᬲᬓᬶᬂᬧᬸᬗ᭄ᬕᬸᬂ᭞ᬫᬜᬸᬫ᭄ᬩᬸᬗᬂᬓᬢᬸᬢᬸᬭᬦ᭄᭞ᬳᬸᬢ᭄ᬧᭂᬢ᭄ᬬᬦ᭄ᬳᬶᬤᬲᬗ᭄ᬳ᭄ᬬᬂᬳᬭᬶ᭞ᬭᬶᬂᬳᬶᬧᬸᬦ᭄᭞ᬕᬸᬭᬸᬦ᭄ᬮᬸᬢᬸᬂᬬᬯᬱ᭄ᬞᬦ᭄ᬜ᭟᭔᭟ᬳᬦᬭᬶᬂᬚᬕᬢ᭄ᬫᬬᬸᬭ᭞ᬫᬤ᭄ᬯᬾᬳᭀᬓᬓᬓᬮᬶᬄ᭞ᬮᬸᬄᬮᬸᬢᬸᬂᬲᬦᬾᬤᬸᬳᬸᬭᬦ᭄᭞

ᬦᬾᬮᬦᬂᬫᬵᬤᬦ᭄ᬲᭂᬮᬶᬓ᭄ᬱᬶᬓ᭄᭞ᬲᬸᬩᬚᬦᬶᬢᬸᬢᬸᬕ᭄ᬓᭂᬮᬶᬄ᭞ᬢ᭄ᬯᬭᬚᭂᬦᭂᬓ᭄ᬬᬫᬮᬸᬗ᭄ᬕᬸᬄ᭞ᬮᬸᬗ᭄ᬳᬓᬤᬾᬰ᭞ᬫᬶᬜ᭄ᬘᬂᬫᬶᬜ᭄ᬘᬸᬂᬕᭂᬜ᭄ᬚᬃᬕᭂᬜ᭄ᬚᬶᬃ᭞ᬜᭀᬮᭀᬂᬗᬧᬸᬲ᭄᭞ᬕᬯᬾᬦ᭄ᬜᬦᬾᬢ᭄ᬯᬭᬮᬾᬦᬦ᭄᭟᭕᭟

